ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՍԵՊՏԵՄԲԵՐԻ 6-Ի N 1201-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 	

1. Ընթացիկ իրավիճակը և իրավական ակտի ընդունման անհրաժեշտությունը․

«Հավատարմագրման մասին» օրենքի 10-րդ հոդվածի 1-ին մասի 3-րդ կետով Կառավարությանը վերապահվել էր սահմանելու համապատասխանության գնահատման մարմինների հավատարմագրման կարգը, որը հաստատված էր Կառավարության 2012 թվականի սեպտեմբերի 6-ի «Համապատասխանության գնահատման մարմինների հավատարմագրման կարգը հաստատելու և Հայաստանի Հանրապետության կառավարության 2006 թվականի փետրվարի 16-ի N 302-Ն որոշումն ուժը կորցրած ճանաչելու մասին» N 1201-Ն որոշմամբ:  
[bookmark: _GoBack]««Հավատարմագրման մասին» օրենքում փոփոխություն և լրացում կատարելու մասին» 2023 թվականի մայիսի 24-ի ՀՕ 178-Ն օրենքի (այսուհետ` Օրենք) ընդունմամբ ուժը կորցրած է ճանաչվել «Հավատարմագրման մասին» օրենքի 10-րդ հոդվածի 1-ին մասի 3-րդ կետ և «Հավատարմագրման մասին օրենքի 7-րդ հոդվածի 1-ին մասի 5․5-րդ կետի պահանջներին համապատասխան՝ հավատարմագրման չափանիշները, համապատասխանության գնահատման մարմինների հավատարմագրման, գնահատումների կարգը և ժամկետները սահմանելու իրավասությունը վերապահվել է Հայաստանի Հանրապետության կառավարության կողմից լիազորված պետական կառավարման մարմնին՝ Էկոնոմիկայի նախարարությանը:
2. Առաջարկվող կարգավորումների բնույթը․

Ներկայացվող նախագծով ապահովվում է  «Հավատարմագրման մասին» օրենքի 7-րդ հոդվածի 1-ին մասի 5․5-րդ կետով սահմանված պահանջի կիրարկումը: Ներկա փուլում Էկոնոմիկայի նախարարի ս․թ․ ապրիլի 2-ի «Հավատարմագրման չափանիշները, համապատասխանության գնահատման մարմինների հավատարմագրման, գնահատումների կարգը և ժամկետները սահմանելու մասին» N 915-Ն հրամանը ներկայացվել է Արդարադատության նախարարություն՝ պաշտոնական գրանցման։ Նշյալ հրամանով սահմանվել է, որ այն ուժի մեջ է մտնում «Հայաստանի Հանրապետության կառավարության 2012 թվականի սեպտեմբերի 6-Ի N 1201-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշումն ուժի մեջ մտնելու օրվան հաջորդող օրվանից։
3. Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Էկոնոմիկայի նախարարության աշխատակիցների կողմից:
4. Ակնկալվող արդյունքը․
Նախագծի ընդունմամբ կապահովվի «Հավատարմագրման մասին» օրենքի 7-րդ հոդվածի 1-ին մասի 5․5-րդ կետի պահանջը: 
 5․ Այլ տեղեկություններ․
Նախագծի ընդունման կապակցությամբ Հայաստանի Հանրապետության պետական բյուջեի եկամուտների էական նվազեցում կամ ծախսերի ավելացում չի առաջանում։
Նախագիծը դրվել է հանրային քննարկման։
6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագրից, ինչպես նաև ոլորտային և/կամ այլ ռազմավարություններից։



